ՀԻՄՆԱՎՈՐՈՒՄ
§«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՓՈՓՈԽՈՒԹՅՈՒՆ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ¦ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ
1. Իրավական ակտի անհրաժեշտությունը (նպատակը). 
Ներկայացվող նախագծի նպատակն է Հայաստանի Հանրապետության կառավարության 2022 թվականի դեկտեմբերի 29-ի թիվ 2111-Ն որոշման 1-ին կետի 17-րդ ենթակետի համաձայն՝ Եվրոպական միությունից ստացված «Աջակցություն Հայաստանում դատական ոլորտի բարեփոխումների իրականացմանը» դրամաշնորհային ծրագրի 2023 թվականի հունվարի 1-ի դրությամբ չօգտագործված մնացորդի հաշվին E-penitentiary էլեկտրոնային կառավարման համակարգի կարիքների գնահատման հետ կապված ծախսերի փոխհատուցումը։ 
2․ Ընթացիկ իրավիճակը, խնդիրները և առաջարկվող կարգավորման բնույթը
Արդարադատության նախարարության քրեակատարողական հիմնարկներում պահվող անձանց վերաբերյալ ամբողջական տեղեկատվություն մշակելու, ստորաբաժանումների կողմից իրականացված աշխատանքների համապարփակ վերլուծությունն ապահովելու, ինչպես նաև հսկողության գործուն միջոցներ ներդնելու անհրաժեշտությամբ պայմանավորված՝ մանրամասնորեն նախագծվել և մշակվել է Կալանավորված անձանց և դատապարտյալների տեղեկատվական ռեգիստրը՝ E-penitentiary էլեկտրոնային կառավարման համակարգը (այսուհետ՝ Համակարգ), որն աննախադեպ է իր մասշտաբով և տեխնիկական հնարավորություններով:
Համակարգը ներառում է կալանավորված անձանց և դատապարտյալների առնչությամբ օրենսդրությամբ իրականացվող բոլոր գործառույթների (օրինակ՝ պատժի հետագա կրումից պայմանական վաղաժամկետ ազատման, պատժի կրման ռեժիմների փոփոխման, տեսակցությունների, ուսման, աշխատանքի և այլնի) վերաբերյալ ամբողջական տեղեկատվությունը:
Վերոնշյալ Համակարգի արդիականացման նպատակով անհրաժեշտություն է առաջացել որպես խորհրդատու ներգրավել ՏՏ բիզնես վերլուծաբանի, որը կիրականացնի մի շարք աշխատանքներ՝ Համակարգի կարիքների գնահատում, բիզնես պրոցեսների և դրանց հոսքի նույնականացում և գործընթացների մանրամասն դիագրամանների մշակում, դրանց թվայնացման և ֆունկցիոնալության վերաբերյալ առաջարկների ներկայացում, համակարգի արդիականացման տեխնիկական առաջադրանքի մշակում և ներկայացում:
Հայաստանի Հանրապետության քրեակատարողական և պրոբացիայի ոլորտի՝ 2019-2023 թվականների ռազմավարությամբ և դրա իրականացման՝ 2019-2023 թվականների միջոցառումների ծրագրով Քրեակատարողական ծառայությունում ներդրված E-penitentiary էլեկտրոնային հարթակի արդիականացումն իրականացնելու նպատակով հայտարարված բաց մրցույթում հաղթող է ճանաչվել Հարմոնիա տեղեկատվական տեխնոլոգիաների և կրթության զարգացման հիմնադրամը:
Վերոնշված ծառայությունների ձեռքբերման նպատակով՝ Գնումների մասին ՀՀ օրենքի 15-րդ հոդվածի 6-րդ մասի 2-րդ կետի համաձայն՝ առանց ֆինանսական միջոցների նախատեսման, հայտարարված գնման ընթացակարգի արդյունքում՝ Հայաստանի Հանրապետության արդարադատության նախարարության և Հարմոնիա տեղեկատվական տեխնոլոգիաների և կրթության զարգացման հիմնադրամի միջև 2023 թվականի հունվարի 9-ին կնքվել է ՀՀԱՆ-ԲՄԽԾՁԲ-23/01 ծածկագրով Պետության կարիքների համար բիզնես վերլուծության խորհրդատվական ծառայությունների մատուցման պետական գնման պայմանագիրը, որի գինը կազմում է 9.990.000 (ինը միլիոն ինը հարյուր իննսուն հազար) ՀՀ դրամ:

Նախագծի ընդունման արդյունքում կապահովվի Եվրոպական միությունից ստացված  դրամաշնորհային ծրագրի շրջանակներում մինչև 2023 թվականի հունվարի 1-ը միջոցների չօգտագործված մնացորդի հաշվին Հարմոնիա տեղեկատվական տեխնոլոգիաների և կրթության զարգացման հիմնադրամի հետ E-penitentiary էլեկտրոնային կառավարման համակարգի  արդիականացման բիզնես վերլուծության խորհրդատվական ծառայությունների ձեռքբերման նպատակով «Գնումների մասին ՀՀ օրենքի 15-րդ հոդվածի 6-րդ մասի համաձայն կնքված պայմանագրով նախատեսված գումարների վճարումը։ 
4.Նախագիծը մշակող պատասխանատու մարմինը
Որոշման նախագիծը մշակվել է Հայաստանի Հանրապետության արդարադատության նախարարության կողմից:

5. Լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին
ՀՀ կառավարության սույն որոշման նախագծի ընդունումը ՀՀ 2023 թվականի պետական բյուջեի եկամուտների և ծախսերի փոփոխության չի հանգեցնի:
6. Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին
Որոշման նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա։

7. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ 
Նախագծի ընդունումը բխում է Կառավարության 2021 թվականի նոյեմբերի 18-ի Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին» N 1902-Լ որոշման Հավելված 1-ում Արդարադատության նախարարությանը վերապահված 15-րդ նպատակից և Կառավարության 2022 թվականի հուլիսի 21-ի Հայաստանի Հանրապետության դատական և իրավական բարեփոխումների 2022-2026 թվականների  ռազմավարությունը և  դրանից բխող գործողությունների ծրագիրը հաստատելու և Հայաստանի Հանրապետության կառավարության 2019 թվականի հոկտեմբերի 10-ի N 1441-Լ որոշումն ուժը կորցրած ճանաչելու մասին N 1133-Լ որոշման հավելված 2-ի առաջին նպատակի 15-րդ կետից, այն է՝ արդիականացնել e-penitentiary էլեկտրոնային կառավարման համակարգը։
